Beberapa kes rompak dipercayai selesai

Tiga rakyat
asing ditahan

KOTA KINABALU: Polis Marin Bandaraya Kota
Kinabalu percaya mercka telah menyelesaikan
beberapa kes rompakan, termasuk yang berlaku di
pusat penternakan ikan dalam sangkar Universiti
Malaysia Sabah (UMS) minggu lepas, dengan ter-
tangkapnya tiga rakyat asing dari Kampung
Pondo, di Pulau Gaya.

Kesemua suspek yang berumur antara 20 dan
25 itu ditangkap oleh sepasukan anggota polis
marin di perairan Teluk Sepanggar, dekat sini
kira-kira jam 5.00 petang, Jumaat lepas,
berdasarkan maklumat orang awam.

Turut ditemui dalam bot mereka ialah sebilah
parang dan pelbagai peralatan yang dipercayai
digunakan untuk melakukan rompakan dan men-
curi.

Ketua Polis Marin Bandaraya Kota Kinabalu,
ASP Husaini berkata, pasukan itu turut menemui
sebuah enjin sangkut yang menyamai enjin yang
dilaporkan dicuri dari salah sebuah bot di tempat
penternakan ikan dalam sangkar itu, yang diram-
pas ketika insiden itu, di rumah salah seorang
suspek di pulau itu.

Beliau berkata, peralatan lain yang turut diper-

cayai digunakan untuk mencuri ditemui di rumah
suspek berkenaan, bersama-sama dengan pene-
muan enjin sangkut yang dicuri, dalam pemerik-
saan pada pukul 7 malam.

Selain kes di UMS katanya, polis juga percaya
mereka telah menyelesaikan kes-kes serupa yang
dilaporkan berlaku di Sinsuran, Segama dan
Anjung Senja.

Suspek dipercayai beroperasi menggunakan
sebuah bot untuk menjadikan ianya lebih mudah
untuk menyelamatkan diri ke pulau itu dengan
segera selepas melakukan jenayah, katanya, sam-
bil menambah siasatan sedang berjalan.

Pada 3 Oktober lepas, tiga lelaki disyaki
bersenjata memecah masuk ke tempat penter-
nakan ikan dalam sangkar milik universiti itu
sebelum melarikan salah satu daripada dua bot-
nya.

Tiga pengawal keselamatan swasta sedang
bertugas di tempat itu ketika kejadian berlaku
sekitar jam 1.30 pagi. Pusat itu terletak kira-kira
dua kilometer dari pantai di belakang UMS.

Bot itu ditemui di Teluk Sepanggar tidak lama
selepas itu. Enjin sangkutnya, bagaimanapun

- dicuri,



